
Fjármálaráðuneytið hefur fengið fyrirspum frá Jóhönnu Sigurðardóttur alþingismanni 
varðandi aðhald í opinberum rekstri og framkvæmdum verði ráðist í virkjun við Kárahnjúka 
og byggingu álvers í Reyðarfirði. Spurt er sérstaklega um hversu umfangsmiklar 
mótvægisaðgerðir ríkisvaldsins og Seðlabankans þyrftu að vera í ljósi verðbólgumarkmiðs 
Seðlabankans og að ekki komi til skerðingar á kaupmætti launa á framkvæmdatímanum.

Fyrir liggur greinargerð frá Þjóðhagsstofnun þar sem fjallað er um þjóðhagsleg áhrif Noral 
verkefnisins. Þar kemur fram að landsframleiðsla gæti orðið að meðaltali rúmlega 2% hærri 
og þjóðarframleiðsla VA% hærri á framkvæmdatíma (2002-2013) en í grunndæmi án álvers 
og virkjana. Til lengdar er reiknað með jákvæðum hagvaxtaráhrifum upp á 114-1‘/2% og að 
þjóðarframleiðslan verði 1% hærri en ella. Þegar framkvæmdir standa sem hæst, á tímabilinu 
2004-2006, má reikna með að fjárfesting verði 40% meiri en ella og að jafnaði um 12% hærri 
yfir tímabilið í heild. Vinnuaflsnotkun verður um lA% af heildarvinnuafli í landinu að 
meðaltali, mest árið 2005 um 1 %% af heildarvinnuaflsframboði. Þjóðhagsstofiiun kemst að 
þeirri niðurstöðu að hugsanlegt sé að ef ekki verður gripið til sérstakra mótvægisaðgerða 
þegar framkvæmdir eru í hámarki fari verðbólgan yfir þolmörk verðbólgumarkmiðs 
Seðlabankans, þ.e. 4%, en bendir jafiiframt á að á árunum 2007-2008 sé hætta á snöggum 
samdrætti þegar framkvæmdum lýkur.

Seðlabankinn hefur lýst því yfir að á tímabilinu 2002-2005 sé ekki ósennilegt að stýrivextir 
bankans þurfi að vera að jafiiaði 1-2‘/2  prósentustigi hærri en ella vegna verkefnisins og um 
2Vi prósentustigi hærri við upphaf tímabilsins, miðað við að ekki verði gripið til sérstakra að 
gerða að hálfu opinberra aðila til þess að koma á móts við aðgerðir Seðlabankans í 
peningamálum. Einnig kemur fram í áliti Seðlabankans að á árunum 2006-2007 sé hins vegar 
hægt að reikna með að stýrivextir bankans verði allt að lA% lægri en ef ekki verður farið út í 
verkefnið.

Rétt er að undirstrika að ekki getur komið til ákvarðanatöku um hugsanlegar 
mótvægisaðgerðir af hálfu ríkisins fyrr en að endanleg niðurstaða liggur fyrir um hvort ráðist 
verður í þessar framkvæmdir en það verður væntanlega í september nk.



í október árið 2000 var lögð fram skýrsla vinnuhóps um þjóðhagsleg áhrif Noral verkefhisins 
og hugsanlegar mótvægisaðgerðir, en fjármálaráðuneytið átti fulltrúa í hópnum. I kaflanum 
um áhrif verkefnisins á fjármál hins opinbera er lögð áhersla á tvennt:

>  Annars vegar mikilvægi þess að vel sé búið í haginn fyrir framkvæmdina og efhahagslegt 
svigrúm verði skapað til að lágmarka líkur á ofþenslu í vegna verkefnis.

>  Hins vegar að svigrúm ríkisins til þess að grípa til róttækra mótvægisaðgerða sé 
takmarkað þótt samdráttur eða frestun opinberra framkvæmda komi vissulega til greina.

Frá því að þessi skýrsla var lögð fram hefur ástandið í efnahagsmálum breyst umtalsvert. 
Gengi krónunnar hefur fallið um 15%, mjög hefur dregið úr innflutningi og horfur eru á að 
hagvöxtur á yfirstandandi ári verði jafrivel neikvæður. Þetta hefur leitt til þess að sú 
framleiðsluspenna í hagkerfinu sem myndaðist á árunum 2000-2001 er nú óðum að hverfa. 
Jafnframt hefur meira jafrivægi skapast í viðskiptum við útlönd og góðar horfur eru á að 
viðskiptahallinn á þessu ári verði á bilinu 2-3% af landsframleiðslu samanborið við 10% 
halla árið 2000.

Þessi umskipti gera það að verkum að hættan á ofþenslu vegna framkvæmda við Kárahnjúka 
og byggingu álvers í Reyðarfirði er mun minni en áður. Samkvæmt þeim gögnum sem nú 
liggja fyrir er það fyrst árið 2004 sem vænta má verulegra áhrifa á heildarstærðir í hagkerfmu 
en framkvæmdimar ná hámarki á árunum 2005-2006. Það er því fyrst frá og með árinu 2004 
sem huga þarf að mótvægisaðgerðum af hálfu hins opinbera.

Á þessari stundu er ekki hægt að gera grein fyrir því í einstökum atriðum til hvaða 
ríkisfjármálaaðgerða er unnt að grípa. Efnahagsleg rök hníga þó einkum að því að draga úr 
eða fresta framkvæmdum. Aðgerðir í skattamálum koma siður til álita enda gengi það gegn 
þeirri stefriumörkun og áherslum sem ríkisstjómin hefur mótað og fylgt að undanfömu.

Þegar grannt er skoðað eru það einkum aðstæður á vinnumarkaði sem eru líklegastar til þess 
að valda röskun á efnahagsstöðugleikanum verði ráðist í þessar stórframkvæmdir. Ahrif á 
gengi krónunnar geta vissulega einnig skipt máli en áhrifin á vinnumarkaðinn skipta líklega 
mestu máli. Mikil eftirspum eftir vinnuafli gæti leitt til launaskriðs og þar með valdið 
verðbólguþrýstingi ef vinnuaflsframboðið er ekki nægjanlegt. í greinargerð 
Þjóðhagsstofnunar er vinnuaflsnotkunin í framkvæmdunum áætluð um l lA% af 
heildarvinnuaflsframboði þegar hún er mest árið 2005. Frestun á opinberum framkvæmdum 
er því líklega heppilegasta leiðin til að vega upp á móti áhrifum af þessu tagi. I fyrsta lagi 
vegna minni heildareftirspumar í hagkerfmu en ekki síður þar sem framkvæmdir hins 
opinbera eru sá útgjaldaþáttur sem hefur mest áhrif í þeim greinum atvinnulífsins þar sem 
áhrifa stóriðjuframkvæmdanna gætir hvað mest.

Önnur leið til þess að draga úr neikvæðum áhrifum þessara framkvæmda á innlendan 
vinnumarkað er aukinn innflutningur á erlendu vinnuafli. I greinargerð Þjóðhagsstofnunar er 
reiknað með að um 20% af vinnuafli í framkvæmdunum komi erlendis frá og sé því hrein 
viðbót við innlent vinnuafl. Ekki liggja fyrir upplýsingar um það hversu stór hluti erlends 
vinnuafls hefur verið við fyrri stórframkvæmdir en vissulega er það ekki nýtt af nálinni að 
vinnuafl sé flutt inn tímabundið þegar um stórframkvæmdir er að ræða. Aukinn hreyfanleiki 
vinnuafls í kjölfar alþjóðavæðingar og viðskiptasamninga gerir það að verkum að aðgangur 
að erlendu vinnuafli er nú mun auðveldari en áður var. Eftir því sem þetta hlutfall er hærra 
dregur úr neikvæðum áhrifum á vinnumarkað vegna of lítils framboðs og þar verður minni 
hætta á að launa- og verðlagsþróun fari úr böndum.

Það er því skoðun fjármálaráðuneytisins að heppilegasta leiðin til þess að vega á móti 
þensluáhrifum vegna hugsanlegrar byggingar álvers í Reyðarfirði og tengdra 
virkjanaframkvæmda sé sú að draga úr eða fresta vinnuaflsfrekum verklegum framkvæmdum 
jafnframt því sem hugað verði að aðgerðum í til að auðvelda aðflutning vinnuafls í því skyni 
að draga úr þeim þrýstingi sem framkvæmdimar valda á vinnumarkaði. Ogemingur er hins 
vegar að nefria einhverjar heildarljárhæðir í þessu samhengi. Hér þarf að hafa í huga að mat á 
efnahagslegum áhrifum þessara virkjunar- og álversframkvæmda er talsverðri óvissu háð. 
Það sama gildir um hugsanleg viðbrögð eða mótvægisaðgerðir enda spila þar inn í þættir eins 
og almenn staða efnahagsmála á framkvæmdatímanum, ytri aðstæðvir o.fl.

